
Хакас республиканың чатчатхан оңдайы

Хакас  республика  Сибирьнiң ӱстӱнзархы  саринда  чатча.  Аның  кидеркi

саринда  Кемерово  облазының  чирлерi.  Оларның  аразынҷа  Кузнецктiң  ах

тасхыллары  иртчелер.  Хакасияның  ӱстӱнзархы  саринда  Алтай  паза  Тыва

республикаларының  чирлерi.  Алтайнаң  Тываның  аразында  Сойан  тағлары.

Хакасияның  алтынзархы  паза  iскеркi  саринда  Хызылчар  крайына  кiрчеткен

Новоселов, Ужур паза Шарыпов аймахтарының чирлерi. Чирiбiстiң алтынзархы

саринда, тiзең, Чулымнаң Кимнiң аразындағы чабыс чирлер. Олар Сибирьнiң

чалбах чирлерiнзер кӧнi сыхчалар.

Хакасияның узуны – 460 км, чалбаа – 200 км, тиксi улии 62 муң квадраттығ

километрге чағын. Хакасия кидеркi Европадағы хай пiрее чирлердең дее улуғ,

оларның санында Бельгияны, Голландияны, Швейцарияны адирға чарир.

Чир-суубысты  чайалғаны  хоостыра  ӱс  пасха  чирге  чарарға  чарир.

Пастағызы – чазы чирлер паза ағас арали чазы чирлер.  Iкiнҷiзi – тайғаларнаң

тасыхыллар. ӱзiнҷiзi – ағас арали тундра.  

Ким суғның iкi  саринда чалбах чабыс чирлер.  Наукада олар Минсуғның

чабыс чирi  тiп адалчалар.  Аның Хакасияа кiрчеткен чардығы ӱс пос алынҷа

чирге  чарылча.  Оларның  пiрсi  Чулымнаң  Кимнiң  аразында  чатча,  аны

Алтынзархы Минсуғ тiп адапчалар. Минсуғның ӱстӱнзархы хыринда Ербин тiп

адалчатхан чир чатча. Оларның аразында Сыдо тiп адалчатхан чир.

Хакасияда iзiг дее, соох таа поладыр. Наңмырнаң хар удаа чаға чоғыллар,

кӧбiзiн  айас  кӱннер  турадырлар.  Хайхастығ  пӧзiк  паза  сiлiг  ах  тасхыллар

наңмырлығ алай харлығ пулуттарға Хакасиязар иртерге пирбинчелер. Оларның

сылтаанда чазы чирлерде кии хаҷан даа хуруғ, кӱскӱ-часхызын на кӧмес сыхтығ

поладыр. Саны ортымахти алза, хысхының сооғы чибiргi градусха, чайғының даа

iзии чибiргее чидедiр. Мында чуртапчатхан чон пу чирлерге истенчелер. Чир-

суубысты айас, хуруғ кӱннерi ӱчӱн «Кӱннiг Хакасия» тiп адидырлар. 

Хысхыда уғаа соох, чайғыда, тiзең, уғаа iзiг. Хай пiрее чылларда хысхыдағы

соохтың  паза  чайғыдағы чылығның аразы сигiзон  градусха  чит  парадыр.  Iди



хысхызын хырых – хырых азыра соох, чайғызын хырыхха чағын iзiг полыдар.

Хакасияда  чиллер  ӱстӱнзартын  паза  кидертiн  ӱбӱредiрлер.  Улуғ  чиллер

часхызын поладырлар. Чиллiг кӱнде тасхар халған кiзее ибзер арығ айланарға

килiспес.  Хуруғ  чирнiң  ӱстӱндегi  тозыннаң  хум,  тигiрзер  алдыра  кӧдiрiлiп,

чирзерӧк  нандыра  айланар.  Алтынзархы  сари  ачых  полчатхан  сылтаанда,

Арктикадаң тӱсчеткен чиллер тудығ чох иртiпчелер.

Тағлығ  чирлерде  хысхынаң  чайғының  тӧӧй  нимес  полчатханы  сала

асхынах пiлдiрiлче. 

Пу сӧстернi ӱгрен салыңар:

Ким –  Yenisey;  ӱстӱнзархы саринда –  güney tarafında;  ах тасхыллар –

yüksek beyaz karlı  dağlar;  алтынзархы паза iскеркi саринда –  kuzey ve doğu

tarafında;  чабыс чирлер –  ovalar;  чалбах чирлер –  vadiler;  тиксi улии –  toplam

alan;  Кидеркi Европа –  Batı Avrupa;  чайалған –  kurulan;  хоостыра –  ile;  чазы

чирлер –  bozkırlar;  ағас  арали  чазы  чирлер –  orman  bozkırları;  Минсуғ –

Mınusınsk;  Ербин, Сыдо –  bozkırlar adı;  Хызылчар –  Krasnoyarsk;  айас –  açık;

кbии – hava; марығласчатхан – yarışan; тӧӧй – benzer; аймах – ilçe.

КӦНIКТIРIГЛЕР.

1.  Полған  на  чоохтағның  алнында  пас  салыңар:  сын  ма  («Сын»),

тайма ба («Тайма»).

____1. Хакасияның тиксi улии 70 муң. кв. километр.

____2. Хакасиянаң Алтайның аразында Сойан тағлары.

____3. Тағларнаң тасхылларның пӧзии iкi чӱстең ӱс муң тӧрт чӱс метрге читче.

____4. Минсуғның ӱстӱнзархы хыринда Ербин тiп адалчатхан чир чатча.

____5.  Хай  пiрее  чылларда  хысхыдағы  соохтың  паза  чайғыдағы  чылығның

аразы 80 градусха чит парадыр.

____6. Хакасияда чиллер ӱстӱнзартын паза кидертiн ӱбӱрбинчелер.



2. Сурығларға нандырыңар.

1. Хакас чирiнiң улии хай синдiр?

2. Хакасияны ибiре хайдағ чирлер чатча?

3. Хакасияның чирi чир-чайаан хоостыра хайдағ ӱс кизекке чарылча?

4. Сiрернiң чуртапчатхан чирiңер хайдағ кизекке кiрче?

5. Хысхызын тың соох поладыр ба?

6. Ортымахти алза, чайғының iзии хайдағ?

3. Чоохтағларның читпинчеткен чардыхтарын толдыр салыңар.

1. Хакасияның ӱстӱнзархы саринда ___________________________.

2.  Хакасияның  алтынзархы  паза  iскеркi  саринда  Хызылчар  крайына

кiрчеткен Новоселов, Ужур паза Шарыпов аймахтарының __________.

3. Хакас Республика Сибирьнiң ______________________________.

4. Чирiбiстiң алтынзархы саринда, ____________________________. 

5.  Хакасия  кидеркi  Европадағы  хай  пiрее  чирлердең  дее  улуғ,

________________________________________________________.

6.  Оларның  пiрсi  Чулымнаң  Кимнiң  аразында  чатча,

____________________________________________.

4. Пос чирлерге киректелчеткен сӧс кире пас салыңар.

1. Алтайнаң _____________ аразында ____________ тағлары.

2.  Хакасияның  узуны  –  _____________________  км,  чалбаа  –

______________ км, тиксi  улии _______________ муң квадраттығ километрге

чағын.

3.  Тағларнаң  тасхылларның  _____________  iкi  чӱстең  ӱс  муң  тӧрт  чӱс

___________ читче.

4. Хакасияда чиллер __________ паза _______________ ӱбӱредiрлер. 

5. ____________ суғның __________ саринда чалбах чабыс чирлер.

6.  __________________ сари ачых полчатхан сылтаанда,  _______________

тӱсчеткен чиллер тудығ чох иртiпчелер.



5. Пос чирлерге киректелчеткен хозымнар кире пас салынар.

1.  Чирiбiс_____  алтынзархы  саринда,  тiзең,  Чулым_____  Ким____

аразындағы чабыс чир_____.

2. Хакасия кидеркi Европадағы хай пiрее чирлер____ дее улуғ, олар_____

санында Бельгия_____, Голландия______, Швейцария_____ адирға чарир.

3. Наука_____ олар Минсуғ____ чабыс чирi тiп адалчалар. 

4. Чир-суубыс____ чайалған____ хоостыра ӱс пасха чир___ чарарға чарир.

5. Минсуғ____ ӱстӱнзархы хыринда Ербин тiп адалчатхан чир чат____.

6. Хакасия____ iзiг дее, соох таа поладыр.

